
GOUVÈNÈ CUOMO ANONSE OUVÈTI NOUVO PON PATTERSON NAN CORNING 

 

Travay ki te fini sou wout 352 Pon sou rivyè Chemung nan Konte Steuben 

 

Gouvènè Andrew M. Cuomo jodia te anonse ke konstriksyon pou ranplase Pon Patterson ki pote wout 

352 sou rivyè Chemung nan Corning fini e pon an kounye a ouvè pou sikilasyon machin. Pwojè $19.4 

milyon dola New York Work ki egzije yon fèmti konplè pon an pandan konstriksyon an, te kòmanse ane 

pase e li ouvri anvan jou Memoryal jan sa te prevwa. 

 

“Grasa pwogram NY Works, nap fè envestisman enpòtan nan Southern Tier ki bay yon fondasyon pou 

aktivite ekonomik,”Gouvènè Cuomo te deklare. “Pon sa a se yon pati entegral nan sistèm transpòtasyon 

lokal la, e rekonstriksyon pyès enfrastrikti sa apati nwayo a pral garanti itilizasyon l pou ane kap vini yo.” 

 

Pon Patterson pote trafik lokal pou ale ak soti nan Corning e li te resamman konplete I-86 ak pwochen I-

99 Hamilton Street kap chanje. Li se yon lyen enpòtan ant vil la ak pati lwès la, sa ki gen ladan katye 

jeneral mondyal Corning Incorporated ak Etablisman Devlopman ak Rechèch.  

 

Depatman Transpòtasyon Eta New York (NYSDOT) Komisyonè Joan McDonald te deklare, “Nouvo Pon 

Patterson pral amelyore sekirite ak ede sipòte vwayajè ak anbakman trafik ale retou nan Corning, 

pandan lap bay yon koneksyon modèn a sistèm ant eta yo. Angajman Gouvènè Cuomo pou ranfòse 

ekonomi Eta New York nan amelyore wout ak pon nou yo rann pwojè enpòtan sa vini yon reyalite.” 

 

Travay la te kòmanse nan 2013 e pon an te fèmen konplètman nan mwa septanm ki sot pase a. Nan 75 

jou fèmti konplè, kontratè a te demoli ansyen pon an, li te konstri pye ak kolònn pou nouvo pon an, e li 

te kòmanse enstalasyon nan travès asye yo. Pwojè a te fini anvan jou Memoryal 2014, andepi yon ivè 

brital ak difisil. 

 

Majistra Corning Rich Negri te deklare, “Remèsiman mwen ale a DOT ansanm avèk kontraktè yo pou 

yon travay fantastik pou konplete pwojè sa a atan malgre yo te travay nan youn nan sezon ivè ki pi 

frèt. Mwen voye remèsiman mwen egalman a DOT paske li te travay avèk Vil la pou kontwole 

sikilasyon an nan yon fason pou genyen mwens pètibasyon. Li te sètènman ede rann lavi pi fasil 

pandan konstriksyon an.” 

 

Pon Patterson pote Wout 352 (Denison Parkway) sou chemendefè Norfolk-Southern ak rivyè chemung, 

konekte Vil Corning ak Vilaj Riverside. Pandan konstriksyon nouvo pon an, yo te fè yon detou nan trafik 

la nan itilize I-86 ak wout eta 414 (Centerway/Cedar Street).  

 

Konpayi konstriksyon pou pwojè a se Cold Spring Construction nan Akron, Konte Erie.  

 

Pwojè a te finanse grasa inisyativ NY Works Gouvènè Cuomo a pou amelyore wout ak pon yo toupatou 

nan Eta New York. Li te fè pati de $43.7 milyon dola nan finansman NY Works ki te depanse nan 

Allegany, Chemung, Schuyler, Steuben ak Konte Yates . 

 

Pwogram NY Works konsantre sou amelyorasyon kondisyon wout ak pon yo depi nan kondisyon ki pa 

twò mal pou rive nan bon kondisyon pou kapab ogmante dire sèvis yo. Plis pase 2,100 mèt twotwa te 

ranplase kòm yon pati nan pwogram lan, e plis pase 120 pon te renove oswa ranplase. Amelyorasyon yo 

ap pi byen konsève enfrastrikti eta a, epi y ap elimine nesesite pou gwo konstwiksyon ki koute pi chè. 

